MIND OUT FOR MUSIC AC EL SUENO EXISTE
 
CEFNDIR I'R CYFNOD DATBLYGU NEWYDD
 
Tyfodd Mind Out for Music o griw o selogion yn dod at ei gilydd bron i ddeng mlynedd yn ôl. Yna, daeth yn gwmni bach cyfyngedig trwy warant sydd bellach yn y broses o ddod yn elusen gofrestredig. Ei nodau yw:
1)     Hyrwyddo iechyd a lles unigolion, cymunedau a’r gymdeithas yn gyffredinol drwy weithgareddau a pherfformiadau cerddorol a chelfyddydol eraill 
2)     Hyrwyddo addysg y cyhoedd ym maes cyfiawnder cymdeithasol a materion hawliau dynol trwy broses o gyfnewid diwylliannol a cherddorol, a gweithgareddau neu berfformiadau cerddorol a chelfyddydol eraill
Rydym yn trefnu digwyddiadau a gwyliau sy'n darparu man cyfarfod ar gyfer grwpiau gwleidyddol ac amgylcheddol blaengar i ddod at ei gilydd drwy farddoniaeth, cerddoriaeth, dawns, theatr, a thrafodaethau gwleidyddol. Daeth El Sueno Existe i fodolaeth yn dilyn nifer o ddigwyddiadau poblogaidd ar y thema honno yn ystod 2004/5.
Mae'r ŵyl tri diwrnod yn dathlu bywyd a marwolaeth o Victor Jara, llais cerddorol mudiad Undod Poblogaidd Chile yn ystod y 1960au a'r 1970au, cyn coup creulon Pinochet. Bob dwy flynedd, rydym yn ceisio dangos sut mae mudiadau poblogaidd a blaengar yn yr America Ladin wedi mynd ati i hyrwyddo'i neges. Yn 2005, roeddem yn canolbwyntio ar Chile, ar Venezuela yn 2007, a Bolivia yn 2009, ond gan gadw'r cysylltiad â Victor Jara fel thema a cheisio cysylltu'r thema honno yn ei thro ag ardal Machynlleth ac â Chymru.
Roedd Victor Jara yn rhan o Fudiad Cân Newydd Chile, ynghyd â grwpiau fel Inti Illimani a Quilapayun. Roedd diwylliant newydd o ddemocratiaeth; a phobl yn cyfuno cyfranogiad gwleidyddol gyda chyfranogiad ym maes cerddoriaeth, dawns, theatr a'r celfyddydau gweledol. Roedd offerynnau a ffurfiau traddodiadol yn cael eu hymgorffori mewn cerddoriaeth newydd, gan fynegi dyheadau a bywyd cyfoes, a chymryd lle cynnyrch a hyrwyddiadau cwmnïau recordiau rhyngwladol yn y siartiau poblogaidd. Mae'r ŵyl yn anelu at ddangos y gellir cael "diwylliant poblogaidd" sy'n adlewyrchu'r awydd i gael cymdeithas fwy teg a chyfiawn, yn wahanol i'r un sy'n cael ei dominyddu gan y diwydiant adloniant pop.
 
I gael rhagor o wybodaeth am Victor Jara a thema'r ŵyl mewn perthynas â'n hamcanion, ewch i www.elsuenoexiste.com
Roedd gŵyl 2009 yn dilyn y patrwm oedd wedi'i sefydlu, gyda rhaglen oedd yn cyfuno trafodaeth wleidyddol gydag ystod eang o gerddoriaeth a pherfformiadau, a'r ddwy agwedd yn cynnwys elfennau hanesyddol a chyfoes. Roedd yr adborth am yr ŵyl yn cynnwys sylwadau ar ba mor llwyddiannus y mae'n dod â thraddodiadau diwylliannol a gwleidyddol America Ladin a hanes Cymru a materion cyfoes Cymru ynghyd. Crëwyd cysylltiadau rhwng rhwydweithiau Cymraeg eu hiaith a grwpiau o'r America Ladin o sawl rhan o Brydain. Rydym wedi penderfynu adeiladu ar hyn drwy ddatblygiad parhaus, gan gynnwys prosiectau cysylltiedig yn arwain at ŵyl 2011. Bydd y cydlynydd datblygu yn chwarae rôl allweddol yn y strategaeth hon.
Dylid gwneud cais trwy anfon llythyr personol, CV ac o leiaf dau dystlythyr erbyn 1 Mawrth. Gweler yr Amodau cyflogi isod.

 
El Sueno Existe 
 
Swydd Ddisgrifiad 
 
Cydlynydd Datblygu Prosiect Hunangyflogedig
 
2 ddiwrnod yr wythnos am 6 mis i ddechrau
 
 
 
Diben y swydd yw atgyfnerthu partneriaethau sy'n bodoli eisoes, a chreu rhai newydd lle bo hynny'n briodol, i gryfhau'r cysylltiadau rhwng yr ŵyl, y gymuned leol a rhwydweithiau o siaradwyr Cymraeg sydd o’r un anian ledled Cymru, ac ar sail hynny, i gael arian ar gyfer y cam nesaf.
 
Dyletswyddau a chyfrifoldebau penodol
 
1.     Datblygu'r cysyniad a'r prosbectws ar gyfer y prosiect drwyddi draw gyda chefnogaeth y pwyllgor.
 
2.   Gweithio gyda phwyllgor MOFM i ddynodi prosiectau i arwain at ŵyl 2010
 
3.     Cynorthwyo â datblygu strategaeth codi arian y sefydliad. 
 
4.     Llunio a chyflwyno ceisiadau am gyllid priodol i ymddiriedolaethau ac ati, gan lunio adroddiadau cynnydd rheolaidd i'r pwyllgor.
 
5.     Trefnu a chysylltu â'r rhwydwaith gysylltiadau lleol sy'n bodoli
 
6.     Trefnu a chysylltu â'r rhwydweithiau cyfrwng Cymraeg sy'n bodoli 
 
7.     Datblygu cysylltiadau addas newydd, yn lleol ac yn genedlaethol
 
8.     Helpu'r pwyllgor i benodi gweithwyr proffesiynol a gwirfoddol i gyflawni prosiectau
 
9.     Sefydlu system ar gyfer monitro prosiectau a'u perthynas â'r ŵyl.
El Sueno Existe
 
Cydlynydd Datblygu Prosiect Hunan-gyflogedig
 
 
Manyleb Person
 
 
 
 
 
	Gofynion Hanfodol
	Dull Asesu

	Diddordeb cryf a brwdfrydedd yn themâu gŵyl El Sueno
	CV / Cyfweliad

	Y gallu i weithio ar eich liwt eich hun a gweithio o fewn canllawiau penodol
	CV / Cyfweliad

	Gallu i gyfathrebu'n glir mewn modd cyfeillgar a phroffesiynol, ar lafar ac yn ysgrifenedig, yn Gymraeg ac yn Saesneg
	CV / Cyfweliad

	Tystiolaeth o sgiliau gweinyddol effeithiol
	CV / Cyfweliad

	Tystiolaeth o'r gallu i chwilio am wybodaeth i yrru'r prosiect yn ei flaen
	CV / Cyfweliad

	Profiad amlwg mewn codi arian yn effeithiol
	CV / Cyfweliad

	Tystiolaeth o ddefnydd cymwys o TG / Microsoft office.
	Prawf ymarferol

	Sylw i fanylion
	CV / Cyfweliad

	Parodrwydd i weithio oriau hyblyg
	CV / Cyfweliad

	Gallu a chyfleusterau i weithio gartref
	 

	Gofynion Dymunol
	 

	Trwydded yrru a cherbyd i'w ddefnyddio
	Cais / Cyfweliad

	Yn gyfarwydd i raddau â gwleidyddiaeth America Ladin a / neu'r iaith Sbaeneg
	Cyfweliad


 
 
 
 
 
 
 
 
 
 
 
 
 
 
 
 
 
 
 
 
 
 
El Sueno Existe
 
Cydlynydd Datblygu Prosiect Hunan-gyflogedig
 
 
 
 
Amodau Cytundeb
 
 
 
Dylid gwneud cais trwy lythyr yn amlinellu eich diddordeb a pha mor addas ydych ar gyfer y swydd, ynghyd â CV ac o leiaf dau dystlythyr. Dylid anfon y cais at Keith Jackson ar keithjacko@btinternet.com erbyn 1 Mawrth 2010 neu ffoniwch 01654 703736 i gael rhagor o fanylion.
 
Mae'r penodiad ar sail hunangyflogedig; bydd yr ymgeisydd llwyddiannus yn gyfrifol am ei dreth a'i yswiriant gwladol, costau swyddfa ac ati ei hun.
 
Bydd rhai costau teithio a chynhaliaeth i'w trafod.
 
Bydd y penodiad yn amodol ar gael o leiaf 2 dystlythyr boddhaol.
 
Rhagwelir y bydd y cytundeb am 16 awr yr wythnos ar gyfartaledd, am £12.50 yr awr hyd at gyfanswm o £4,800 am chwe mis.
 
Bydd disgwyl i'r cydlynydd gyflwyno adroddiadau cynnydd ar ffurf y cytunwyd arno i bwyllgor Mind Out for Music yn rheolaidd. Bydd aelod o'r pwyllgor yn cael ei ddynodi i oruchwylio a chefnogi.
 
Os bydd y pwyllgor o'r farn nad oes cynnydd boddhaol, bydd yn cadw'r hawl i ddirwyn y cytundeb i ben gyda phythefnos o rybudd. Bydd adolygiad cychwynnol ar ôl cyfnod prawf o fis.
 
 
